
 

Cofnod o Benderfyniadau’r Grŵp Rheoli Aur   – Penderfyniadau a wnaed 
mewn cyfarfodydd a gynhaliwyd rhwng 1 Rhagfyr 2021 a 31 Rhagfyr 2021  

Cytuno i godi lefel yr asesiad risg i ysgolion i lefel Uchel 
(coch), oherwydd y cynnydd yn nifer yr achosion a’r disgwyl i 
amrywiolyn Omicron gyrraedd y sir.   

Cytuno yn unol â chanllaw Llywodraeth Cymru y dylai staff 
sy’n gweithio mewn swyddfeydd gynnal prawf llif unffordd 
ddwywaith yr wythnos. 

Cytuno i ganiatáu i weithgareddau gaeaf y Nadolig i blant 
ailgychwyn ar gyfer Gofalwyr Maeth.   
Gohiriwyd y penderfyniad ynghylch ailgychwyn y cyfarfodydd 
clwstwr i Ofalwyr Maeth tan y Flwyddyn Newydd, oherwydd 
yr ansicrwydd o ganlyniad i’r amrywiolyn newydd.   

Cadarnhau o’r newydd y penderfyniad bod angen i staff y 
Cyngor gymryd gwyliau blynyddol neu absenoldeb di-dâl ar 
gyfer unrhyw gyfnod mewn cyfleuster cwarantin penodol.  

Cytuno bod staff, nad ydynt yn gweithio gyda defnyddwyr 
gwasanaeth sydd â systemau imiwnoataliedig a/neu sy’n 
hynod o fregus yn glinigol, yn gorfod hunanynysu hyd nes eu 
bod yn gwybod canlyniad y prawf adwaith cadwynol 
polymerasau (PCR) ar Ddiwrnod 2.  Os bydd y canlyniad yn 
un positif, bydd angen hunanynysu am 10 niwrnod a chymryd 
prawf PCR dilynol.  Os bydd canlyniad y prawf PCR yn 
negyddol, gall staff ddychwelyd i’r gwaith yn syth.   

Cytuno bod staff, sy’n gweithio mewn cysylltiad agos â 
defnyddwyr gwasanaeth sydd â systemau imiwnoataliedig 
a/neu sy’n hynod o fregus yn glinigol, yn gorfod hunanynysu 
hyd nes eu bod yn gwybod canlyniad y prawf adwaith 
cadwynol polymerasau (PCR) ar Ddiwrnod 2.  Os bydd y 
canlyniad yn un positif, bydd angen iddynt hunanynysu am 
10 niwrnod a chymryd prawf PCR dilynol.  Os bydd canlyniad 
y prawf yn negyddol, gall staff ddychwelyd i’r gwaith ond 
bydd yn rhaid iddynt ymrwymo i gynnal profion llif unffordd yn 
ddyddiol nes diwrnod 10 a phrawf PCR ar Ddiwrnod 8.  Dylid 
adrodd am ganlyniadau’r profion hyn i gyd ar y dudalen we 
GOV.UK berthnasol, a’u cofnodi yno.  

Cytuno bod staff nad ydynt wedi eu brechu’n llawn yn gorfod 
cwblhau ffurflen lleoli teithwyr, cynnal prawf PCR ar yr ail 
ddiwrnod wedi iddynt ddychwelyd i’r DU, hunanynysu am hyd 
at 10 niwrnod a chymryd prawf PCR ar ddiwrnod 8.  Bydd 
staff nad ydynt wedi’u brechu’n llawn yn gorfod cymryd 
gwyliau blynyddol neu absenoldeb di-dâl am unrhyw 
ddiwrnodau gwaith yn ystod y cyfnod hunanynysu o 10 
niwrnod.   

Cytuno i gymeradwyo cynnig uwch o ran y trafodaethau rhent 
blynyddol ar gyfer safle storio Glan yr Afon.   

Cytuno y dylid gofyn i bob aelod o staff sy’n mynd i mewn i 
unrhyw leoliad gwaith gynnal prawf llif unffordd ddwywaith yr 
wythnos.    

Cefnogi’r penderfyniad a wnaed y noson gynt i gau ysgol am 
weddill yr wythnos hon oherwydd diffyg capasiti o ran staff.   

Cytuno â’r agwedd a gymerir i geisio cadw ysgolion ar agor 
hyd at ddiwedd y tymor ar 21 Rhagfyr 2021, gan ddibynnu ar 
nifer yr achosion ac effaith Omicron, yr amrywiolyn newydd.   

Cytuno i ganiatáu i ddau unigolyn (un hyfforddwr ac un 
hyfforddai) gael mynd i mewn i’r swyddfeydd er mwyn 
hwyluso sesiwn hyfforddi.   

Cytunwyd mai’r cynnig uwch fyddai’r cynnig uchaf a’r cynnig 
olaf ar gyfer y cyfleuster storio yng Nglan yr Afon.   

Rhoi cyfarwyddyd bod y cynigion i ailgyflwyno 
gweithgareddau cymorth cymunedol pellach yn cael eu 
gohirio a’u hailgyflwyno i’r Grŵp Rheoli Aur yn ystod wythnos 
gyntaf mis Ionawr 2022, oherwydd yr ansicrwydd presennol 
ynghylch amrywiolyn Omicron.   

Cytuno i dalu i gynnal ymgyrch benodol ar y cyfryngau 
cymdeithasol, i ddangos beth yw’r buddion cymdeithasol o 
gael eich brechu, gan amseru’r ymgyrch i ddigwydd yn 
gynnar yn 2022, i gyd-fynd â’r adeg pan fo pobl ifanc 12-15 
oed i gael eu brechu.   

Cytuno i ofyn i rai aelodau o staff fod wrth gefn i gyflenwi ar 
gyfer atgyfeiriadau profi staff dros gyfnod y Nadolig.   

Cymeradwyo’r camau lliniaru a amlinellwyd gan y Swyddog 
Arweiniol Corfforaethol: Ysgolion a Diwylliant ar gyfer eu 
cyflwyno mewn ysgolion o ddydd Llun nesaf, 13 Rhagfyr 
2021, ymlaen, yn unol â’r camau Uchel Iawn a argymhellwyd 
gan Lywodraeth Cymru.   

Cymeradwyo’r camau lliniaru a amlinellwyd gan Swyddog 
Arweiniol Corfforaethol: Porth Cymorth Cynnar i’w cyflwyno 
ar draws gwasanaethau Porth Cymorth Cynnar mewn 
ysgolion o ddydd Mawrth nesaf,14 Rhagfyr 2021, ymlaen.   

Cytuno i symud i fodel dysgu rhithiol mewn ysgolion o 20 
Rhagfyr 2021 ymlaen am weddill y tymor, er mwyn diogelu 
darpariaeth y gwasanaeth rheng flaen yn ystod y 3-4 wythnos 
nesaf a cheisio sicrhau digon o wytnwch yn y system i 
sicrhau darpariaeth ddigonol yn wyneb y bygythiad a ragwelir 
gan yr amrywiolyn Omicron.   

Cytuno bod unrhyw aelodau o staff sy’n perthyn i aelwyd lle 
cafwyd canlyniad positif i brawf Covid-19 ac sydd fel arfer yn 
gweithio yn y swyddfa, yn gweithio gartref am 10 niwrnod, yn 
lle gweithio yn y swyddfa.  

Cytuno i gyhoeddi datganiad i’r wasg ddydd Mawrth 21 
Rhagfyr 2021 ynglŷn â chwblhau gwaith yng nghanolfan 
hamdden Plascrug ac Aberteifi a phwll nofio Llanbedr Pont 
Steffan.  Hefyd, oherwydd pryderon difrifol ynghylch 
lledaeniad amrywiolyn Omicron y feirws yn y dyfodol agos, 
nid oedd y Grŵp Rheoli Aur yn gallu cadarnhau dyddiadau 



ym mis Ionawr 2022 ar gyfer agor unrhyw un o gyfleusterau’r 
Cyngor.    

261 21.12.21 Cytuno â’r trefniadau ymweld â Chartrefi Gofal dros y 
Nadolig, yn unol â chanllawiau Llywodraeth Cymru.   

Cytuno i ailgyflwyno’r trefniadau y cytunwyd arnynt o’r blaen 
ynglŷn â thaliadau pan fo cludiant dysgwyr yn cael ei atal, 
oherwydd cyfyngiadau Covid-19.    

Cytuno i fabwysiadu’r canllaw cenedlaethol diwygiedig ar 
hunanynysu, fel y’i cyflwynir mewn manylder ym mwletin 
Arolygiaeth Gofal Cymru.   

Cytuno i drefnu apwyntiadau i Aelodau ymweld â Chanolfan 
Rheidol fel y gallant ddychwelyd yr iPadiau a chael 
gliniaduron yn eu lle.   

 


